
1․ԱՐԺԵՔՆԵՐԻ ԵՎ ՎԵՐԱԲԵՐՄՈՒՆՔԻ ՁԵՎԱՎՈՐՈՒՄԸ ԱՌԱՐԿԱՅԱԿԱՆ  

ԴԱՍԱԺԱՄԵՐԻՆ 

 
 

Ժողովրդավարության  մշակույթի ձևավորման կարողություններ 

 

      20-րդ դարի փորձառությունը ցույց տվեց, որ ժողովրդավարությունը միանշանակ ըմբռնել և 

հասկանալ հնարավոր չէ, և ժողովրդավարությունն էլ միանշանակ գնահատականի արժանացած 

վարչակարգ չէ: 

     Ժողովրդավարությունը  որքան հին է, այնքան էլ նոր է: Երբ ժողովրդավարությունը դարձավ 

քաղաքական լեգիտիմության ստանդարտ, ապա կարծես թե սահմանափակվեց 

ժողովրդավարության իբրև ընդամենը կառավարման ձևի կամ իշխանության և ժողովրդի 

հարաբերությունների կարգավորման մեթոդների շրջանակում : ժողովրդավարությունը 

կենսաձև է, ինչու  է կենսաձև, որովհետև այն ոչ միայն սահմանափակվում է քաղաքական 

կյանքով կամ կառավարման մեթոդների շրջանակով, այլ իրենով պայմանավորվում է ինչպես 

իշխանավարությունն ու ամբողջատիրությունը, այնպես էլ կյանքի բոլոր մնացած 

ասպարեզները․լեզուն, ճարտարապետությունը, հասարակական կարծիքը և այլն: 

        Ինչու  է ժողովրդովորությունը առաջին հայացքից այդքան գրավիչ : Այն ինչ 

ժողովրդավարությանը դարձնում է գրավիչ նրա հիմնական սկզբունքն է․ այդ սկզբունքը 

հետևյալն է` բոլորի կամ ժողովրդի համաձայնությունը: Սակայն, եթե ուշադրություն դարձնենք 

ժողովրդավարության բաղադրիչներին, ապա ակնհայտ է, որ այդ պարզ սահմանման մեջ 

ժողովրդավարությունը ենթադրում է, որ ժողովրդի կողմից  կառավարումն իրականում դառնում 

է բարդ երևույթ: 

        Ժողովրդավարության նկատմամբ հակասական վերաբերմունքը ունի պատմական և 

վերապատմական պայմաններ: 

   «Ժողովրդավարություն » եզրույթը առաջացել է հին Հունաստանում Ք․ա․ 5-րդ դարում : 

Պլատոնի կարծիքով ժողովրդավարական վարչակարգում բոլոր կարևոր արժեքները պղծվում 

են, մարդկանց ուղղորդում են իմացական մոլորությունները և մարդիկ բնորոշվում են 

բարոյական աղճատմամբ, քանի որ ամեն ինչ թույլատրելի է, և կանոնները` խախտելի: 

  Այս կատարյալ ազատությունն ու կատարյալ հավասարությունը հանգեցնում են նրան,որ բոլոր 

մարդիկ կարող են անել այն, ինչ ուզում են. Կարող են ենթարկվել կամ չենթարկվել կանոններին: 

 Եվ քանի որ ով ինչ ուզում այն էլ անում է, բոլոր երևույթները դառնում են խնդրահարույց: 

       Չերչիլն ասել է. « Ժողովրդավարությունը լավագույնն է վատագույն վարչակարգերի մեջ»: 

 Նշենք, որ վատ վարչակարգերը երեքն էին` բռնապետությունը, օլիգարխիան և 

ժողովրդավարությունը: 

       Ժողովրդավարությունը նշանակել է ժողովրդի իշխանություն, թեև սկզբնական շրջանում  

հույները օգտագործում էին այս եզրույթը աղքատների կամ զանգվածների  իշխանությունը 

բնորոշելու  համար:  

      Ժողովրդավարության դեպքում է, որ առաջին ամգամ կարելի է խոսել ազատության մասին 

պոզիտիվ իմաստով, այսինքն ժողովրդավարության մեխը ոչ միայն բոլորի համաձայնությունն է, 

այլ ժողովրդավարության հիմնական հարցը այն է, թե ով է որոշում: 

       Ժողովրդավարական կառավարման հիմնումը նախ և առաջ բխում է  մարդու իրավունքներ 

շահերի և բարեկեցության ապահովությունից: 

    Ժողովրդավարությունը արդի գիտության առավել ուսումնասիրվող բնագավառներից է: 

 Ամերիկացի քաղաքագետ Սամուել Հանթինգտոնի բնորոշմամբ աշխարհի բնակչության 19%-ն է 

միայն ժողովրդավարական, սակայն որպես  իդեալական կառավարման ձև, գրեթե բոլոր 

երկրներն են ձգտում դրան: 

      1990թ-ին ամերիկյան քաղաքագետներ Թերի Կարլը և Ֆիլիպ Շմիտերը փորձեցին լրացնել 

այդ հայեցակարգը: Ժողովրդավարությունը բնութագրեցին որպես կառավարման ձև, երբ 

իշխանությունը պատասխանատու է քաղաքացիների առաջ իր գործողությունների համար, իսկ 

քաղաքացիներն իրականացնում են իրենց շահերը իրենց կողմից ընտրված ներկայացուցիչների 

միջոցով` վերջինների մրցակցության և համագործակցության պայմաններում :   

    Այժմ պրակտիկ դեմոկրատիան  նույնացվում է  «պոլիարխիա»  եզրույթի հետ: Այդ մոտեցման 

հիմնադիր ամերիկացի քաղաքագետ  Ռոբերտ Դալը  առանձնացնում է պոլիարխիայի 7 կետեր. 

1. Ընտրովի պաշտոնյաներ, որոնց նկատմամբ առկա է վերահսկողություն, 

2. Ազատ և արդար ընտրություններ, 

3. Համընդհանուր ընտրություններ, 

4. Ընտրովի պաշտոններին հավակնելու իրավունքներ, 

5. Խոսքի ազատություն, 

6. Այլընտրանքային ինֆորմացիայի հնարավորություն,  

7. Ազատ կազմակերպություններ և միավորումներ կազմելու իրավունք:   

   Կարլը և Շմիտերը այս կետերին ավելացնում են. 

 Ընտրված պաշտոնյաները պետք է իրենց սահմանադրական  լիազորությունները 

կատարելու իրավունք ունենան, 

 Պետությունը պետք է լինի ինքնիշխան, գործի այլ պետություններից անկախ:   

 

      Ժողովրդավարության հիմնական սկզբունքներից են` 

 

 Հավասարություն:  Այս գաղափարը վերաբերում է քաղաքացիների հավասարությանը` 

Անկախ էթնիկ, սեռական, կրոնական և այլ պատկանելիությունից:   

 Քաղաքացիների մասնակցությունը:  Քաղաքացիները ունեն ոչ միայն իրավունքներ, 

այլև պարտականություններ մասնակցելու քաղաքական կյանքին, որոշումների 

ընդունման գործընթացին, որը երկկողմանի գործընթաց է` հասարակություն-

կառավարություն և կառավարություն-հասարակություն: 

 Ընտրություններ: Հնարավորություն է տալիս քաղաքացիներին իրենց ձայնը տալ 

նախընտրած թեկնածուին: Ընտրությունների արդյունավետության համար հարկավոր է, 

որ դրանք լինեն պարբերաբար, ազատ և արդար: 

 Հաշվետվողականություն և թափանցիկություն: Հաշվետվողականությունը պետք է 

լինի ուղղահայաց և հորիզոնական: Ուղղահայաց հաշվետվողականությունը առաջնորդի 

կամ պաշտոնյանների հաշվետվողականությունն է իրենց որոշումների և գործունեության 

մասին քաղաքացիների առջև, իսկ հորիզոնականը`  հաշվետվողականնությունն է 

պաշտոնյաների միջև, որն առավել արդյունավետ է դառնում թափանցիկության 

ապահովման միջոցով: 

 Մարդու իրավունքներ  և հիմնարար ազատություններ, որոնք ամրագրված են  

Մարդու իրավունքների և հիմնարար ազատությունների պաշտպանության մասին 

կոնվենցիայում /1950թ. Հռոմ/: 

 

      Ժողովրդավարության առանցքային ինստիտուտներն են օրենսդիր, գործադիր,   դատական 

մարմինները և դրանց հստակ տարանջատվածությունը և անկախությունը: 

  Օրենսդիր մարմինը կատարում է ներկայացուցչական, օրենքների ու նախագծերի մշակման 

գործառույթ: 

   Գործադիր մարմինը պատասխանատու է օրենսդիր մարմնի կողմից ընդունված օրենքների ու 

նախագծերի կիրառման համար, ապահովում է սահմանադրականություն: 

     Դատական մարմինը իրականացնում է արդարադատություն` ղեկավարվելով օրենքներով: 

     Օրենսդիրը, գործադիրը ու դատականը իշխանության  ճյուղեր են, որոնց հնարավորություն է 

տրվում միմյանց վերահսկելու ու փոխլրացնելու`  կանխելով ուղղակի միջամտությունը: 

      Իշխանության չորրորդ ճյուղ են համարվում լրատվամիջոցները, որոնք ապահովում են 

բազմակարծություն: 

     Ժողովրդավարության կայացման հինգ ոլորտներն են`  օրենքի գերակայությունը, պետական 

կառավարման համակարգը, քաղաքացիական հասարակությունը, քաղաքական 

հասարակությունը, ինստիտուցիոնալացված տնտեսական հասարակությունը: 

    Կրթական համակարգերի, դպրոցների ու համալսարանների հիմնական առաքելություններից 

մեկը պետք է լինի նախապատրաստումը  ժողովրդավարական քաղաքացիությանը: Սա 

նշանակում է հետևել, որ սովորողներն իմանան ու հասկանան իրենց առջև ծառացած 

մարտահրավերները և իրենց որոշումների հետևանքները, թե ինչ են իրենք ի վիճակի անել և ինչ 

չպետք է անեն: Այս ամենի համար նրանց անհրաժեշտ է ոչ միայն գիտելիք, այլ նաև 

համապատասխան կարողունակություններ / կոմպետենցիաներ/: Եթե սխեմատիկորեն 

պատկերենք կարողությունների մոդելը ժողովրդավարական մշակույթում, ապա կստանանք 

հետևյալ պատկերը. 

 

2. ԿԱՐՈՂՈՒԹՅՈՒՆՆԵՐԻ /ԿՈՄՊԵՏԵՆՑԻԱՆԵՐԻ ՄՈԴԵԼԸ ԺՈՂՈՎՐԴԱՎԱՐԱԿԱՆ 

                                               ՄՇԱԿՈԻՅԹՈՒՄ 

 

ԱՐԺԵՔՆԵՐ  ՎԵՐԱԲԵՐՄՈՒՆՔ 

-Արժևորել մարդկային 

արժանապատվությունը և մարդու 

իրավունքները 

-Արժևորել մշակույթային 

բազմազանությունը 

-Արժևորել ժողովրդավարությունը, 

արդարադատությունը, արդարությունը, 

հավասարությունը, օրենքի 

գերակայությունը  

-Անկանխակալ վերաբերմունք այլ 

մշակույթների, համոզմունքների, 

աշխարհայացքների և սովորույթների 

նկատմամբ 

-Հարգանք 

-Քաղաքացիական մտածողություն 

-Պատասխանատվություն 

-Ինքնակառավարման 

արդյունավետություն 

-Հանդուրժողականություն 

անորոշության նկատմամբ  

                                                                  ԿԱՐՈՂՈՒԹՅՈՒՆՆԵՐ 

 

Հմտություններ Գիտելիք և քննադատական ընկալում 

-Ինքնակրթվելու հմտություններ 

-Վերլուծական և քննադատական 

մտածողության հմտություններ 

-Լսելու և դիտարկելու հմտություններ 

-Ապրումակցում 

-Ճկունություն և հարմարվողականություն 

-Լեզվական հաղորդակցման և բազում լեզուներ 

օգտագործելու հմտություններ 

-Համագործակցային հմտություններ 

-Հակամարտությունների կարգավորման 

հմտություններ 

-Ինքնաճանաչողություն և 

ինքնաքննադատական ընկալում  

-Լեզվի և հաղորդակցման միջոցների 

իմացություն և քննադատական ընկալում  

-Գիտելիքներ և աշխարհի քննադատական 

ընկալում. քաղաքականություն, օրենք, մարդու 

իրավունքներ, մշակույթ, մշակույթներ, կրոն, 

պատմություն, լրատվամիջոցներ, 

տնտեսություն, շրջակա միջավայր, կայուն 

զարգացում 

 
 

      Կրթական ծրագիրն ուսումնառության պլան է, որը որպես կանոն ձևակերպված է հետևյալ  

կերպ` «ինչ են կարողանում անել » սովորողներն ուսման ավարտին տվյալ առարկայական 

կարողությունների կամ մի քանի առարկաների կամ բոլոր առարկայական խմբերի 

կարողությունների մասով: Կրողությունների դիտարկումը` «ինչ է կարողանում անել  սովորողը» 

տեսանկյունից, թույլ  է տալիս կիրառել մի մոտեցում, որի առանցքը սովորողների արդյունքներն 

են և, այսպիսով, այն ինչը կարող են դիտարկվել  գնահատողների կողմից: 

        Այս մոտեցման մեջ կարողությունները /արժեքներ, վերաբերմունքներ, հմտություններ և 

գիտելիք ու քննադատական ընկալում/  համարվում են փոխկապակցված: 

   Կրթական ծրագրերը, ուսումնական պլանները կարելի է կազմակերպել նաև 

միջառարկայական կարողությունների հիման վրա, օրինակ` ժողովրդավարական 

կարողություններ, հաղորդակցության կարողություններ, ուսանել սովորելու կարողություններ: 

«Հիմնական կարողություններն» ակնկալվում է զարգացնել, որպես կրթական ծրագրերում 

միջառարկայական կարողություններ, և այս պարագայում ակնկալվում է, որ կրթական ծրագիրը 

կհատվի առարկաների հետ և կլինի կրթության բովանդակությունը դիտարկելու 

միջգիտակարգային եղանակ: 

      Ժողովրդավարության մշակույթի կարողությունների մոդելով հարստացված կրթական 

ծրագրի նպատակներով և հիմնավորումներով էլ ավելի է շեշտադրվում երեխաների ու 

երիտասարդների դաստիարակությունը` ժողովրդավարական հասարակությունում և 

փոխադարձ հարգանքի պայմաններում որպես հավասարներ ապրելու համար: 

     Կրթական ծրագրի նպատակներն ու դրա բովանդակության ընտրությունը մասամբ 

պայմանավորված են ժողովրդավարության և մարդու իրավունքների սկզբունքներով. Որպես 

հետևանք` կրթական ծրագիրը  կողմնորոշված ու կապակցված է առօրյա կյանքի 

իրավիճակներին ու համատեքստերին, որտեղ սովորողներն ու ուսուցիչները ապրում են 

միասին: 

     Ժողովրդավարական մշակույթի կարողության մոդելն, ըստ էության, լավագույնս կիրառվում 

է կարողությունների վրա հիմնված կրթական ծրագրերում : Այս մոտեցման պարագայում 

կրթական ծրագրի նախագծի / կառուցվածքի կենտրոնում ուսումնառությունն  է. այսինքն` 

սովորողներն են կրթական ծրագրի բաղադրիչների ընտրության առանցքում : 

       Ժողովրդավարական մշակույթի կարողություն զարգացնելու նպատակով կան կրթական 

ծրագրերի, փաստաթղթային պլանավորման և ուսումնական փորձառության ապահովման մի 

շարք սկզբունքներ: Դրանք են`  

 Համապատասխանություն/ արդիականություն- կրթակարգի հեղինակները, այսինքն` 

կրթական չափորոշիչներ, ծրագրեր, ուսումնական պլաններ, առարկայական ծրագրեր 

կազմողները պատասխանատու են ոչ միայն ուսումնառության և կոնկրետ 

առարկայական կարողունակությունների ձևավորման, այլ նաև ժողովրդավարության 

մշակույթի  կարողունակությունների յուրացման և զարգացման համար: 

 Խուսափել կրթական ծրագիրը ծանրաբեռնելուց- այստեղ  խոսքը ոչ թե ծրագիրն ավելի 

ծանրաբեռնելու, այլ հատկացված ժամանակի համար իրատեսական ծրագիր կազմելու 

մասին է: 

  Ուղղահայաց և հորիզոնական կապ- Հորիզոնական կապը երաշխավորում է կրթական 

ծրագրի մի հատվածում ներառված ժողովարդավարության մշակույթի  

կարողություններ մոդելի կարողունակություններին վերաբերող ուսումնական 

աշխատանքների կապակցվածությունը կրթական ծրագրի մեկ այլ հատվածում 

ներառված ուսումնական աշխատաներին, և դրանք կատարվում են տվյալ  

ժամանակահատվածում : Ուղղահայաց կապը երաշխավորում  է 

կարողունակությունների ձևավորումն ու կատարելագործումը ժամանակաի ընթացքում : 

  Լեզվական և երկխոսության տիրույթ- Կրթական ծրագիրը մշակելիս անհրաժեշտ է 

ճշգրիտ բառապաշար գործածել`  նախատեսվածն արտահայտելու և ընթերցողների 

կողմից մեկնաբանությունը դյուրացնելու համար: 

  Կարողունակությունների խմբավորում  

    Ժողովրդավարական մշակույթի կարողունակություններն այնուհետ կարելի է համարել 

առանցքային կարողունակություններ, որոնք պետք է զարգացնել կրթական ծրագրի 

բոլոր առարկաների և ուսումնական բնագավառների հարթությունում : 

 Ժողովրդական մշակույթի կարողությունների մոդելը կիրառելիս պետք է առաջնորդվել  

կրթական համակարգի չափորոշիչների և ծրագրերի անհրաժեշտությամբ : 

 Ժողովրդավարական մշակույթի կարողությունները յուրացվում է ոչ միայն դասավանդման 

տեսածի հիմքում: Այնուհետև կարելի է թույլ տալ, որ սովորողները մտազննեն այս 

վերլուծությունը` իրեց իսկ աշխատակերպերի, արժեքների և համոզմունքների 

վերաբերյալ հնարավոր հարցերի տեսանկյունից: 

  Մտազննում /կամ հետահայաց վերլուծություն համեմատումը, վերլուծությունն ու 

փորձառությունը  պետք է ուղեկցվեն մտազննման/ հետհայաց վերլուծությամբ  ու 

քննական իմացությունն ու ընկալումը զարգացնելու համար տրված ժամանակով և 

տարածությամբ: Օրնակ` ուսուցիչները կարող են սովորողներին խնդրել քննարկել իրենց 

փորձառությունը, խրախուսել սովորողներին, վարել իրենց ուսանածի վերաբերյալ 

գրանցատետր, և գրել, նկարել, կիսվել կամ այլ կերպ արձագանքել իրենց սովորածին: 

Ծնողները ևս կարող են անաղմուկ նստել իրենց երեխաների հետ և խոսել նրանց 

փորձառության մասին: 

 Գործողություն.  Մտազննումը կարող է և պետք է հիմք դառնա գործողություն 

ձեռնարկելու, մյուսների հետ երկխոսության մեջ մտնելու և մյուսների հետ 

համագործակցային աշխատանքների մասնակցելու համար: 

  3.ԺՈՂՈՎՐԴԱՎԱՐՈՒԹՅԱՆ ՄՇԱԿՈՒՅԹԻ  ՁԵՎԱՎՈՐՄԱՆ 

ԿԱՐՈՂՈՒԹՅՈՒՆՆԵՐԻ  ԱՐԺԵՔՆԵՐ ԵՎ ՎԵՐԱԲԵՐՄՈՒՆՔ 

ԲԱՂԱԴՐԻՉՆԵՐ 

      Գիտելիքահեն կրթական ծրագրի պարագայում շեշտադրվում է գիտելիքը հասկանալու 

կարևորությունը: Այս դեպքում ուսուցիչներն իրենց հերթին շեշտադրում են արժեքների 

իմացությունը և աշակերտներին սովորեցնում են վերլուծել և մտազննել արժեքները, իրենք 

նպատակ չեն հետապնդում համոզելու սովորողներին` ընդունել ու ցուցադրել կոնկրետ 

արժեքների մասով կարողունակություն:  

      Դասավանդման գործընթացում ժողովրդավարական մշակույթի արժեքները հաշվի 

առնող և վերաբերմունքները, հմտություններն ու գիտելիքը և քննադատական ընկալումը 

զարգացնող ուսումնադաստիարակչական  աշխատանքների հաջող ներառումը կախված է 

լինելու այն հանգամանքից, թե ուսուցիչներն ինչքանով են լավ պլանավորում և կազմում 

ուսումնական աշխատանքները` հարմարեցնելով դրանք իրենց և իրենց աշակերտների 

կարիքներին: 

       Արժեքները, ոչ բացահայտ կերպով, փոխանցվում են ուսուցիչների գործունեության և 

հաղորդակցության ձևի միջոցով: Մանկավարժները կարող են ձևավորել իրենց կրած 

արժեքների ավելի մեծ իրազեկություն և իրենց առօրյա աշխատանքում արտացոլել այն  

արժեքները, վերաբերմունքները, հմտությունները, գիտելիքն ու քննադատական ընկալումը, 

որ անձը պետք է զարգացնի: 

     Ուսուցիչները կարող են մտազննել թե ժողովրդավարական մշակույթի կարողությունների 

մոդելի բոլոր արժեքներն ինչպես են խրախուսվում իրենց պրակտիկայում : Օրինակ` այն 

ուսուցիչը, որը որոշում է ուսումնասիրել, թե իր «արդարացիության» արժեքն ինչպես է 

դրսևորվում աշակերտների հետ  առօրյա աշխատանքում, կարող է փորձել նոր աշխատաոճ`  

ելնելով այս արժեքից, փորձարկել այն և մտազննել :  

      Իրենց ամենօրյա պրակտիկայում ներառելով ժողովրդավարական վերբերմունքի և 

վարքագծի մոդելավորումօգտագործվում է նաև ժողովրդավարական մշակույթի 

կարողությունների արժեքները.  

 Մարդու արժանապատվության և իրավունքների արժևորում, 

 Ժողովրդավարության, արդարադատության , արդարության և իրավունքի 

գերակայության արժևորում, 

 Այլ մարդկանց նկատմամբ ապրումակցում, հարգանք և դրական վերաբերմունք, 

 Ոչ քննադատական ձևով լսելու ունակություն և դիտարկում, 

 Բացությունն այլոց նկատմամբ, 

 Անորոշության, երկիմաստության նկատմամբ հանդուրժողականություն 

 

     Սովորողները կզարգացնեն կարողությունների հետևյալ համախմբերը`  փորձարկելով 

ժողովրդավարական գործընթացներ. 

1. Ժողովրդավարության, արդարադատության, հավասարության, արդարության և 

իրավունքի  գերակայության արժևորում, 

2. Պատասխանատվություն և քաղաքական դիրքորոշում, 

3. Հաղորդակցության, համագործակցության և հակամարտությունների լուծման 

հմտություններ, 

4. Ժողովրդականության և քաղաքականության վերաբերյալ գիտելիք և քննադատական 

ընկալում: 

 

     Ուսուցիչները զարգացնում են աշակերտների համագործակցային հմտությունները, ինչպես 

նաև այլ մշակույթների նկատմամբ ընկալունակությունը, հարգանքը, պատասխանատվությունը, 

հանդուրժողականությունն ու անորոշությունների, նաև լսելու և դիտարկելու, հաղորդակցվելու և 

կոնֆլիկտները լուծելու հմտությունները:  

       Համագործակցության ընդլայնումը թույլ կտա ապահովել անձնական աճ և փոխակերպում և 

կնպաստի միմյանց նկատմամբ հանդուրժողականությանն ու հարգանքին: 

    Այս գործընթացներին ներգրավվելով սովորողները զարգացնում  են կարողունակությունների 

համախմբեր. 

 մյուսների համոզմունքների և մտքերի նկատմամբ անաչառություն, 

 սեփական գործողությունների համար պատասխանատվություն, 

 ինքնուրույն սովորելու/ ինքնակրթվելու հմտություններ, 

 ապրումակցում ու մյուսների մտքերի, համոզմունքների և զգացմունքների նկատմամբ 

զգայունություն, 

 ճկունություն ու հարմարվողականություն, 

 համագործակցության հմտություններ, 

      կոնֆլիկտների լուծման հմտություններ, 

 սեփական ես-ի քննադատաբար ընկալում: 

Այս գործընթացում ներգրավվելով, անկախ ընտրված թեմայից և ի լրումն տվյալ թեմայի 

վերաբերյալ գիտելիքների և հմտությունների ձեռք բերման` սովորողները զարգացնում են 

կարողունակությունների համախմբեր. 

        ինքնուրույն սովորելու հմտություններ և ինքնավստահություն, 

       վերլուծական և քննադատական մտածողության հմտություններ, 

   լսելու և դիտարկելու հմտություններ, մասնավորապես տեղեկատվության հավաքման      

փուլում, 

 ապրումակցում, ճկունություն և հարմարվողականություն, համագործակցության 

հմտություններ և կոնֆլիկտների լուծման հմտություններ, 

 հաղորդակցության հմտություններ. Բանավոր, գրավոր, հանրային խոսք, 

 սեփական ես-ի, լեզվի և հաղորդակցության իմացություն և քննադատական ընկալում : 

 

      Բարեխիղճ նպատակային ուսուցման պայմաններում բոլոր առարկաները` գործող կրթական 

չափորոշչի և ծրագրերի պայմաններում կարող են հիմք դառնալ այնպիսի 

ուսումնադաստիարակչական գործունեության համար, որն ապահովում է ժողովրդավարական 

մշակույթին իրենց նպատը բերելու համար սովորողներին անհրաժեշտ արժեքների, 

վերաբերմունքների, հմտությունների և գիտելիքի ու քննադատական ընկալման ուսուցանումը: 

 Կարողունակությունների ձևավորումը պայմանավորվում է որոշակի բնութագրիչներով. 

 

 

 

 

Կարողունակություն/ կոմպետենցիա Բնութագրիչներ 

Պատասխանատվություն Ժամանակին հանձնում է պահանջվող 

աշխատանքը, հետևում է 

վերջնաժամկետներին 

Ինքնավստահություն Հավատ է արտահայտում հարցերը 

հասկանալու և, որ կարող է կատարել 

պլանավորած աշխատանքը 

Հանդուրժողականություն 

անորոշության/երկիմաստության նկատմամբ 

Իրեն լավ է զգում նոր իրավիճակներում, 

պատրաստակամություն է արտահայտում` 

քննարկելու հակասական 

տեղեկություններ` առանց 

եզրակացություններ կատարելու 

Ինքնուրուն սովորելու /ինքնակրթության 

հմտություններ 

Ինքնուրույն ավարտին է հասցնում 

ուսումնական առաջադրանքները, 

անհրաժեշտության դեպքում փորձում է 

պարզաբանումներ ստանալ այլ 

մարդկանցից 

Վերլուծական և քննադատական 

մտածողության հմտություններ 

Կարողանում է հատկորոշել վերլուծվող 

նյութի  տրամաբանական կապերը, 

կարողանում է  եզրակացություններ 

բխեցնել որևէ փաստարկի 

վերլուծությունից 

Լսելու և դիտարկելու  հմտություններ Ակտիվորեն լսում է մյուսներին, ուշադիր 

լսում է այլ մարդկանց 

Ճկունություն և հարարվողականություն Եթե ինչ-որ բան չի ընթանում ըստ պլանի, 

նա փոխում է իր գործողությունները, 

որպեսզի հասնի նպատակին 

Լեզվական, հաղորդակցային և 

բազմալեզվական հմտություններ  

Կարողանում է տեղ հասցնել իր մտքում 

եղածը, խնդրում է խոսնակներին կրկնել 

այն ինչ իրենց ասվել էր, եթե դա իրեն 

պարզ չէր 

Համագործակցային հմտություններ Դրական հարաբերություններ է 

ձևավորում խմբի մյուս անդամների հետ և 

կատարում խմբային աշխատանքի իր  

մասը 

Կոնֆլիկտների լուծման հմտություններ Կարողանում է օգնել մյուսներին լուծել 

կոնֆլիկտները 

        Ընտրությունը կարտարվելիս պետք է դիտարկվեն արժեքների, վերաբերմունքներ, 

հմտությունների, գիտելիքի և քննադատական ընկալման գնահատմանն առնչվող տարբեր 

հարցեր: Գնահատման բոլոր մեթոդները պետք է լինեն վավեր, հուսալի, արդար, 

թափանցիկ, գործնական և գնահատվող, սովորողի արժանապատվության և 

իրավունքների նկատմամբ հարգալից: 

       Կրթության միջավայրերը համատեքստերի մեծ բազմազանություն են ապահովում, 

որտեղ ժողովրդավարական մշակույթի կարողությունները կարելի է մոբիլիզացնել, 

գործարկել ու դրսևորել : Հարկ է, որ ուսուցիչներն ու մյուս գնահատողները 

կարողունակությունները դիտարկեն ժամանակային տարբեր պահերի  և տարբեր 

իրավիճակներում : Ժողովրդավարական և միջմշակութային իրավիճակներն անշարժ/ 

ստատիկ չեն: Դրանք փոխվում են և զարգանում շարունակական կերպով, երբ մարդիկ 

փոխազդում են միմյանց հետ, երբ իրենց վարքագիծը համապատասխանեցնում են տվյալ 

իրավիճակի տարբեր պահանջմունքներին: 

        Կարևոր է խուսափել գնահատման նպատակով բնութագրիչների չարաշահումից: 

Բնութագրիչների ցանկը չպետք է գործածել որպես ստուգաթերթ, որի վրա կնշվեն այն 

վարքագծերը, որոնք դրսևորել է սովորողը: Նպատակը այն չէ, որ սովորողները դրսևորեն 

վարքագծերի առավելագույն քանակ, որոնք ըստ էության ձևակերպված են 

բնութագրիչներով: Դրանք պետք է  օգտագործվեն սովորողների հմտությունն ու 

առաջընթացը գնահատելու համար` այնպիսի մեթոդների կիրառմամբ, որոնք 

կարողունակությունների համախմբի նկարագրությունը ներկայացնելու 

հնարավորություն ունեն, քանի որ դրանք հարաշարժուն կերպով մոբիլիզացվում, 

կիրառվում և հարմարեցվում են բազմապիսի համատեքստերում : 

         Կան սովորողների արժեքները, վերաբերմունքը, հմտությունները, գիտելիքն ու 

քննադատական ընկալումը գնահատելու բազմաթիվ մեթոդներ: Դրանցից են 

ստուգաթերթերը, վարկանիշային ցուցակները և տեսակավորման առաջադրանքները, 

Լայկերտի սանդղակը, բազմակի ընտրությամբ հարցերը, ընդարձակ պատասխանով 

հարցերը, իրավիճակի գնահատման թեստերը, համակարգչային գնահատումները, ազատ 

շարադրանքով օրագրերը, հետահայաց արձանագրման մատյանները, կարճ 

ինքնակենսագրական անդրադարձերը, դիտողական գնահատումը, դինամիկ 

գնահատումը, նախագծի գնահատումը և թղթապանակի գնահատումը: 

        Ժողովրդավարական մշակույթի կարողությունները գնահատելու այս մեթոդները 

կիրառելիս այդ ձևաչափը պահանջում է, որ սովորողներն իրենց պատմությունները կամ 

հետահայաց անդրադարձները կառուցեն այնպես, որ դրանցում արձանագրվի և 

արտացոլվի կարողությունների լիարժեք ամբողջությունը, որը նրանք գործածության մեջ 

են դրել մի շարք իրավիճակներում կամ համատեքստերում, և թե նրանք ինչպես են այդ 

իրավիճակների զարգացմանը զուգընթաց հարմարեցնում կամ շտկում իրենց 

կարողությունները: 

       Ժողովրդավարական մշակույթի կարողությունների վերաբերյալ գնահատում 

կատարելու նպատակով փաթեթների կիրառումը մի շարք առավելություններ ունի. 

 օգնում են սովորողներին ցուցադրել իրենց հմտությունը / փորձառությունը, 

միաժամանակ ապահովելով զարգացնող հիմքով, ինչը կարող է նպաստել  հետագա 

զարգացմանը. 

 խրախուսում են սովորողներին քննադատաբար վերլուծելու իրենց իսկ 

կատարածը. 

 թույլ են տալիս սովորողներին իրենց տեմպով առաջ գնալ. 

 Կարող են օգնել սովորողներին արձանագրել իրնց կարողությունների 

զարգացումը` դասապրոցեսում և դպրոցում, ինչպես նաև արտադասարանական և 

արտադպրոցական միջավայրում բազմաթիվ համատեքստերում այդ 

կարողունակությունները կիրառելիս, շտկելիս և հարմարեցնելիս. 

 Սովորողներին հմարավորություն են ընձեռումտիրապետելու գնահատման 

նյութերին. 

 Կարող են կիրառվել ինչպես ձևավորող, այնպես էլ ամփոփիչ գնահատման 

նպատակներով. 

 Ժողովրդավարական մշակույթի կարողությունների գնահատմնա համար 

կարևորագույն նշանակություն ունի գնահատման` այնպիսի ուսումնառության 

միջավայրերի և գործընթացների անքակտելի մաս լինելը, որոնք հզորացնում են 

սովորողներին. Այն պետք է խրախուսի  և օժանդակի սովորողների 

ինքնավստահության բարձրացմանը  և օգնի նախանշել հետագա 

ուսումնառության հեռանկարները: Գնահատումը միշտ պետք է հիմնված լինի, 

վավեր, հուսալի, արդարացի, թափանցիկ և գործնական մեթոդների վրա: 

          Բայցևայնպես, ժողովրդավարական մշակույթների կարողությունները գնահատելու 

պարագայում  Շատ կարևոր է հավաստիանալ, որ կիրառվող մեթոդներում հարգվեն  

սովորողների արժանապատվությունն ու իրավունքները: Բացի այդ արդարությունն ու 

թափանցիկությունը  հատուկ կարևորություն ունեն  ժողովրդավարական մշակույթի 

կարողությունները գնահատելու պարագայում: Գնահատման ցանկացած աշխատակարգ, որը 

շեղվում է այս սկզբունքներից ինքնին հակասում է այնպիսի կրթության չափանիշներին և 

արժեքներին, որոնք նպատակաուղղված են  ժողովրդավարական արժեքների և մարդկային 

արժանապատվության ու մարդու իրավունքների  նկատմամբ հարգանքի  ամրապնդմանն ու 

խթանմանը: Ժողովրդավարական մշակույթի կարողությունների գնահատումը կարող է 

նպատել կրթությանը հանուն ժողովրդավարական քաղաքացիության և չափելի կրթական 

վեջնարդյունքներ ունեցող կրթության համակարգերում մարդու իրավունքների  կրթության 

կարգավիճակի և տեսանելիության աստիճանի բարձրացմանը:  

        Ժողովրդավարական մշակույթի կարողությունների  շրջանակի ներդրումը  

մանկավարժական բուհերում և, հաջորդիվ, ժողովրդավարական մշակույթի 

կարողությունների զարգացումը դժվար գործ է: Այս բազմապահանջ աշխատանքը զգալիորեն 

կդյուրանա, եթե հաստատությունները համակարգված կերպով քննեն ներկայացված հարցերը, 

դրանք հարաբերեն իրենց փորձին և համապատասխանաբար  վերաջևակերպեն, գտնեն 

դրանց  համապարփակ պատասխաններ և այս ամենի հիման վրա պատրաստեն 

ժոցովրդավարական մշակույթի կարողությունների զարգացման բնագավառում  իրենց 

սեփական ռազմավարությունը: 

                                       Գործառնական մակարդակում  ժողովրդավարական մշակույթի կարողությունների  

առնչությամբ համադպրոցական մոտեցում  կիրառելիս զուտ անհատական 

կարողունակությունների զարգացումից ուշադրությունը փոխվում է դեպի ուսումնառության 

ժողովրդավարական միջավայր, որտեղ կարելի է սովորել և գործնականում կիրառել  

ժողովրդավարական կարողությունների համախմբերը: 

                                      Այս տեսանկյունից` ժողովրդավարական մշակույթի կարողությունները և 

համադպրոցական մոտեցումը զարգացման արժեքվոր հեռանկար են առաջարկում  

դպրոցներին` ավելի ժողովրդավարական դառնալու առումով` հաշվի առնելով դպրոցական 

կյանքի հիմնական բնագավառները, ինչպիսիք են ուսուցումը և ուսումնառությունը, դպրոցի 

կառավարումն ու դպրոցական մշակույթը և համագործակցությունը համայնքի հետ: Այս 

եղանակով ժողովրդավարական դպրոցական մշակոիյթի և սովորողների մոտ                     

ժողովրդավարական մշակույթի կարողությունների զարգացումը դառնում են դպրոցի 

առաքելությունը: Ժողովրդավարական  դպրոցական մշակույթ զարգացնելու և սովորողների մոտ  

ժողովրդավարական մշակույթի կարողունակությունները զարգացնելու հարցում 

համադպրոցական  մոտեցման կիրառումը նշանակալի պոտենցիալ ունի` օգնելու 

երիտասարդներին դառնալ ավելի գիտակ, խոհեմ, պատասխանատու, շահագրգիռ, հզոր ու 

իրավազոր քաղաքացիներ: 

          Շատերը կհամաձայնեն, որ ժողովրդավարությունը նշանակում է կառավարում մարդկանց 

կողմից և մարդկանց անունից, և որ այն չի կարող գործել առանց կանոնավոր, ազատ և արդար 

ընտրություններ ապահովող ինստիտուտների մեծամասնության իշխանության և հաշվետու 

կառավարության: Այնուամենայնիվ այդ ինստիտուտները չեն կարող աշխատել, եթե 

քաղաքացիներն իրենք չլինեն ակտիվ ու ժողովրդավարական արժեքների ու մոտեցումների կրող : 

Կրթությունն այստեղ առանցքային դեր ունի և սա աջակցում է կրթական համակարգերին` 

ժողովրդավարական մշակույթին անհրաժեշտ կարողություններ սովորեցնելու, սովորելու և 

գնահատելու հարցում : 

